Achoimre ar an gCinneadh 6n gCoimisitin um Chosaint Sonrai a rinneadh de bhun alt 111 den Acht
um Chosaint Sonrai, 2018

Uimhir Thagartha an Fhiosruchain: IN-19-4-1
Data an Chinnidh: 26 Mean Fémhair 2024
Réamhra

An 26 Meédn Fémhair 2024, ghlac Coimisitn na hEireann um Chosaint Sonrai (“an Coimisitin”) cinneadh
criochnaitheach i bhfiosrdchan reachtuil da dheoin féin maidir leis an déigh a raibh Meta Platforms
Ireland Limited (“MPIL”) ag prdisedil pasfhocail Usaideoiri ar sheirbhis Facebook. Rinneadh an
fiosrichan de réir an Achta um Chosaint Sonrai, 2018, agus Airteagal 60 den Rialachan Ginearalta én
Aontas Eorpach maidir le Cosaint Sonrai (“RGCS”). Bhi an Coimisitin innitil chun gniomhud mar
phriomhudards maoirseachta i leith na proéisedla a bhi i gceist, de bhun Airteagal 56 RGCS.

Breithniodh sa Chinneadh gnéithe ar leith den cheart bunusach maidir le cosaint sonrai faoi Airteagal
8 de Chairt um Chearta Bunusacha an Aontais Eorpaigh, mar ata curtha in idl sna rialacha sonracha
cosanta sonrai ata in RGCS maidir le saruithe i nddil le sonrai pearsanta agus maidir leis an oibleagaid
atd ann slanddil sonrai pearsanta a chinntiu.

Culra an Phradisis Fiosruchdin

Usaideann MPIL teicnici cripteagrafacha agus criptithe nuair a stéralann sé pasfhocail Gsaideoiri, agus
ni stéralann sé na carachtair aonair da bhfuil pasfhocal comhdhéanta. An 21 Marta 2019, chuir MPIL
an Coimisiun ar an eolas gur storail sé gan chuimhneamh pasfhocail airithe Usdideoiri medn sdisialta ‘i
ngnath-théacs’ ar a chérais inmhednacha (i.e., stérail MPIL na carachtair bheachta ar iontrail Usaideoiri
iad sa réimse pasfhocail, gan cosaint chripteagrafach na criptiu cripteagrafach a chur i bhfeidhm). An
24 Aibrean 2019, thosaigh an Coimisiun fiosrdchdn da dheoin féin mar fhreagra ar an tsaincheist sin.

Préisedil pasfhocal Usdideoiri ag MPIL

Scrudaiodh sa chinneadh seo 6n gCoimisiin dha theagmhas logdla pasfhocal ar leith ar thainig MPIL
ar an eolas fathu i mi Eanair 2019. Scrudaiodh ann freisin na bearta slanddla a bhi i bhfeidhm ag MPIL
i dtaca le pasfhocail usaideoiri a phréiseail.

I mi Eanair 2019, thainig MPIL ar an eolas gur i ngnath-théacs a storail sé na millidin pasfhocal de chuid
Usdideoiri san Aontas Eorpach de thaisme. Ba gan chuimhneamh a rinne MPIL na pasfhocail sin ‘a
logail’ (i.e., sonrai a bhailit agus a stérail thar thréimhse ama) ¢ Usdideoiri an fheidhmchlair ‘Facebook
Lite’. Is é is ‘Facebook Lite’ ann leagan éadrom-mheachain saorsheasaimh d’aip Facebook.

Tarraingiodh aird MPIL ar an gcéad teagmhas tar éis é a aimsild an 7 Eanair 2019 le linn athbhreithniu
inmhednach sldandala. Aimsiodh an dara teagmhas maidir le pasfhocail a logail i ngnath-théacs an 31
Eanair 2019, agus ba mhd i bhfad scala an teagmhais sin na scéla an chéad teagmhais. Luaigh MPIL gur
thainig an logdil gan chuimhneambh sin as athruithe cdid a cuireadh chun feidhme i mi na Samhna 2018
agus i mi na Nollag 2018. Trath a cuireadh é ar an eolas faoi na teagmbhais sin sa bhliain 2019, thainig
MPIL ar an tuairim nar shard i ndail le sonrai pearsanta de réir bhri RGCS a bhi i bpasfhocail a logail i
ngnath-théacs gan chuimhneamh i gceachtar cas.



Gairtear “an tSaincheist Pasfhocal” de na nithe thuasluaite ar fud an Chinnidh.

Na saincheisteanna a bhi le cinneadh

Agus iad leagtha amach ar bhealach nios mine thios, tugadh aghaidh ar na ceithre shaincheist seo a
leanas san fhiosrdchan agus sa chinneadh:

1. Cé acu a thainig né nar thdinig stérdil agus infhaighteacht na bpasfhocal Usaideoiri i
ngnath-théacs (mar a aimsiodh an 7 Eanair 2019 agus an 31 Eandir 2019) faoin sainmhiniu
ar ‘saru i ndail le sonrai pearsanta’ ata in RGCS;

2. Cé acu a chomhlion né nar chomhlion MPIL na hoibleagdidi ata air mar rialaitheoir faoi
Airteagal 33(1) RGCS fdgra a thabhairt don Choimisiun faoi shara i ndail sonrai pearsanta
gan moill mhichui agus, dd mb’fhéidir, trath nach déanai na 72 uair an chloig tar éis dé
teacht ar an eolas faoin saru;

3. Cé acu a chomhlion né nar chomhlion MPIL na hoibleagaidi ata air mar rialaitheoir faoi
Airteagal 33(5) RGCS saru i ndail le sonrai pearsanta a dhoiciméadu; agus

4. Cé acu a chomhlion né nar chomhlion MPIL prionsabal na sldine agus na rindachta faoi
Airteagal 5(1)(f) RGCS agus na hoibleagaidi ata air faoi Airteagal 32(1) RGCS a mhéid a
bhaineann le cé acu a chuir né nar chuir MPIL bearta iomchui teicniula agus eagraiochtula
chun feidhme chun leibhéal slandala is iomchui don riosca a bhaineann le pasfhocail
usaideoiri a chinntiu.

Achoimre ar Shaincheisteanna agus ar Chinnti

Saincheist 1: Cé acu ab ionann né narbh ionann stérdil agus infhaighteacht na bpasfhocal i ngnath-

théacs agus saru i ndail le sonrai pearsanta de réir bhri Airteagal 4(12) RGCS

Sainmbhinitear ‘sarud i nddil le sonrai pearsanta’ mar a leanas in Airteagal 4(12) RGCS:

“..sdru ar shldnddil as a dtiocfaidh scriosadh, cailleadh, athri né nochtadh neamhudaraithe
sonrai pearsanta a rinneadh a tharchur, a stordil né a phrdisedil ar shli eile, né rochtain
neamhdudaraithe ar na sonrai sin, biodh sé sin de thaisme né neamhdhleathach”.

Chun criche an mheasunaithe uaidh ar cé acu a bhi né nach raibh saru i ndail le sonrai pearsanta ann,
bhreithnigh an Coimisiin ar dtus cé acu ab ionann né ndrbh ionann na pasfhocail ghnath-théacs a bhi
i gceist agus ‘sonrai pearsanta’.

Agus aird a tabhairt aige ar na fiorais, ar na haighneachtai, ar an dli agus ar na treoirlinte dbhartha,
chinn an Coimisiun gurbh ionann pasfhocal a bhi stérdilte i ngnath-théacs ar bhunachar sonrai MPIL
agus sonrai pearsanta, toisc gurbh fhaisnéis i a bhain le duine nadurtha sainaitheanta né in-
sainaitheanta. Ina theannta sin, thdinig na hoibriochtai a rinneadh ar na sonrai pearsanta sin, amhail
logail agus stérail, faoin sainmhiniu ar ‘préisedil’.

‘Saru ar shlandail’



Bhreithnigh an Coimisitn ansin cé acu a tharla né nar tharla ‘sdru ar shldnddil’ de bhun Airteagal 4(12)
RGCS. Agus breithnid & dhéanamh aige ar an bhfioras gurbh é an toradh a bhi ar an tSaincheist
Pasfhocal na go ndearnadh na pasfhocail de chuid lion an-mhér Usdideoiri Facebook Lite san Aontas
Eorpach agus sa Limistéar Eorpach Eacnamaioch a stérail ar bhealach neamhbheartaithe i ngnath-
théacs i gcoraisinmhednacha MPIL, agus iad & stérdil ar bhealach nach raibh ag teacht leis an mbeartas
na leis na bearta slandala a bhi i bhfeidhm ag MPIL féin maidir le pasfhocail Usaideoiri a stérail agus ar
bhealach nach raibh ag teacht ach oiread le caighdedin tionscail a aithnitear go ginearalta maidir le
stérail shlan pasfhocal, chinn an Coimisiun gurbh ionann an da theagmhas agus ‘sdru ar shlanddil' .
Mheas an Coimisiun gur cuireadh pasfhocail Usdideoiri ar fail do bhaill foirne MPIL ar bhealach a
d’fhéadfadh a bheith ina chuis le cuntais Usdideoiri a nascadh le pasfhocail neamhchriptithe, rud ar
‘sdru ar shidnddil’ é freisin.

‘Nochtadh neamhudaraithe’ sonrai pearsanta no ‘rochtain neamhudaraithe’ ar shonrai pearsanta

Chun criche an mheasunaithe uaidh ar cé acu a bhi né nach raibh ‘saru i ndail le sonrai pearsanta’ ann,
bhreithnigh an Coimisitiin ansin cé acu a bhi né nach raibh an saru ar shlandail ina chuis le ‘nochtadh
neamhudaraithe’ sonrai pearsanta no le ‘rochtain neamhudaraithe’ ar shonrai pearsanta.

Chuir an Coimisiln san aireamh an fioras gur |éir gur logaladh pasfhocail ghnath-théacs de shard ar an
mbeartas a bhi i bhfeidhm ag MPIL féin & ra nar cheart pasfhocail a storail i ngnath-théacs. Thug an
Coimisiun faoi deara freisin nach bhfuil coincheap an nochta neamhudaraithe teoranta d'imthosca ina
bhfuil ionsai ann & fhoinse sheachtrach; is féidir nochtadh neamhudaraithe né rochtain
neamhudaraithe a bheith bainteach freisin le teagmbhais laistigh den rialaitheoir féin. Chinn an
Coimisitn gurbh ionann an fioras go raibh pasfhocail ghnath-théacs ar fail d’fhostaithe MPIL, agus go
bhféadfadh siad iad a rochtain, agus ‘nochtadh neamhudaraithe’ sonrai pearsanta né ‘rochtain
neamhudaraithe’ ar shonrai pearsanta, mar ata leagtha amach sa sainmhiniu ar ‘sdrd i nddil le sonrai
pearsanta’.

Cailleadh sonrai pearsanta, biodh sé sin de thaisme né neamhdhleathach

Agus measunu breise @ dhéanamh aige ar cé acu a bhi né nach raibh an tSaincheist Pasfhocal ina ‘sdru
i nddil le sonrai pearsanta’ faoi RGCS, bhreithnigh an Coimisitn cé acu a bhi né nach raibh ‘cailleadh’
ann i leith na sonrai pearsanta a bhi i gceist. Mheas an Coimisiun gur tharla ‘cailleadh’ den sért sin in
imthosca inar chinn sé gur chaill an rialaitheoir smacht ar shonrai pearsanta i gcomhthéacs a chuid
oibriochtai inmheanacha préiseala féin. Ni raibh a fhios ag MPIL go raibh pasfhocail usdideoiri a stérail
i ngnath-théacs go dti gur aimsiodh an tSaincheist Pasfhocal i mi Eandir 2019. Sna himthosca sin, ba
dheimhin leis an gCoimisiun gur chaill MPIL smacht ar shonrai pearsanta.

Concluid maidir le cé acu ab ionann né narbh ionann na teagmhais agus Saruithe i ndail le Sonrai
Pearsanta faoi RGCS

Chinn an Coimisiun gurbh ionann an da cheann de na teagmhais maidir le pasfhocail a logdil i ngnath-
théacs, mar a sainaithniodh an 7 Eanair 2019 agus an 31 Eanair 2019, agus saru i ndail le sonrai
pearsanta de réir bhri Airteagal 4(12) RGCS.

Saincheist 2: Cé acu a chomhlion né nar chomhlion MPIL na hoibleagaidi ata air faoi Airteagal 33(1)
RGCS




Le hAirteagal 33(1) RGCS, ceanglaitear ar rialaitheoir sonrai fégra a thabhairt don Udaras maoirseachta
innidil faoi sharu i ndail le sonrai pearsanta gan moill mhichui agus, mas féidir, trath nach déanai na
72 uair an chloig tar éis do/di teacht ar an eolas faoin saru sin, mura rud é nach décha go mbeidh
riosca ann, mar thoradh ar an sdru i ndail le sonrai pearsanta, do chearta agus do shaoirsi daoine
nadurtha.

Agus breithnil 4 dhéanamh aige ar chur i bhfeidhm Airteagal 33(1) RGCS i leith na n-imthosca a bhi
taobh thiar den tSaincheist Pasfhocal, bhreithnigh an Coimisiin ar dtuds na pointi ama ag ar thainig
MPIL ar an eolas faoin da sharu i ndail le sonrai pearsanta.

Luaigh MPIL gur thdinig a fhoireann cosanta sonrai ar an eolas faoin tSaincheist Pasfhocal den chéad
uair an 7 Eanair 2019. Da réir sin, ba ag an am sin a thdinig MPIL ar an eolas faoin gcas maidir le
pasfhocail a logdil i ngnath-théacs a aimsiodh an 7 Eandir 2019 (agus, da bhri sin, faoi na fiorais a bhi
taobh thiar den saru i ndail le sonrai pearsanta). D’aimsigh Meta Platforms, Inc., cés eile maidir le
pasfhocail a logail i ngnath-théacs ina dhiaidh sin an 31 Eanair 2019.

Ba an 21 Marta 2019, agus an |a sin amhain, a chuir MPIL an Coimisitn ar an eolas faoi na teagmhais
a aimsiodh an 7 Eandir 2019 agus an 31 Eanair 2019. Ba é seasamh MPIL ndrbh ionann an tSaincheist
Pasfhocal agus saru i ndail le sonrai pearsanta. Mhaigh MPIL freisin nar dhécha go mbeadh an
tSaincheist Pasfhocal ina cuis ar shli eile le riosca do chearta agus saoirsi dacine nadurtha. Mar gheall
ar é a bheith den tuairim eile, mheas an Coimisiiin nar comhlionadh an creat ama 72 uair an chloig ata
sonraithe in Airteagal 33(1) le haghaidh fégra a thabhairt don Gdaras maoirseachta. Mheas sé freisin
narbh ionann na cumarsdidi ina dhiaidh sin dn rialaitheoir agus fégra déthanach chun Airteagal 33(1)
RGCS a chomhlionadh.

Agus measunu a dhéanamh aige ar na rioscai do chearta agus do shaoirsi daoine aonair, mheas an
Coimisiun gur bhain an saru sin i ndail le sonrai pearsanta le sonrai pearsanta:

- abhi de chinedl iogair;

- ad’fhéadfai a mheaitseadil le cuntais Usaideoiri aonair Facebook Lite; agus

- a bhféadfadh dianrioscai a bheith ag baint leo, a mhéid a bhaineann le rindacht sonrai
pearsanta agus rochtain cuntais a chailleadh agus i ndail le goid chéannachta.

Mar gheall ar na hiarmhairti tromchuiseacha a d’fhéadfadh a bheith ann, mheas an Coimisitin go raibh
leibhéal tromchuiseach riosca ag baint le tacar an-mhér pasfhocal a stérdil i ngnath-théacs agus leis
an tacar sin a chur ar fdil do dhaoine neamhudaraithe.

Mhaigh MPIL nar sainaithniodh san imscrddu inmheanach uaidh aon fhianaise ar mhi-usaid a bheith
ag teacht as an tSaincheist Pasfhocal, cibé acu ag daoine inmheanacha né ag daoine seachtracha. Mar
sin féin, ba dheimhin leis an gCoimisiin nach bhféadfadh MPIL beag is fii a dhéanamh de na rioscai
thuas le linn na tréimhse fégra ab infheidhme i leith an dara saru i nddil le sonrai.

Bhreithnigh an Coimisiun freisin an fioras gur rialaitheoir mdrscdla sonrai pearsanta é MPIL, a
sholathraionn seirbhis a bhfuil na millidin Usaideoiri aici. Dhearbhaigh MPIL féin go raibh lion an-mhér
abhar sonrai san Aontas Eorpach/sa Limistéar Eorpach Eacnamaioch i gceist leis an tSaincheist
Pasfhocal.



Concluid maidir le cé acu a chomhlion né nar chomhlion MPIL na hoibleagdidi ata air fogra a
thabhairt don Choimisitin faoi sharuithe i ndail le sonrai pearsanta

Chinn an Coimisiun gur sharaigh MPIL Airteagal 33(1) RGCS nuair a mhainnigh sé fégra a thabhairt don
Choimisiun faoi sharu i ndail le sonrai pearsanta — ba é sin, a aimsil an 31 Eanair 2019 go raibh
pasfhocail & logdil i ngnath-théacs — gan moill mhichui agus laistigh de 72 uair an chloig tar éis dé an
saru a aimsiu.

Saincheist 3: Cé acu a chomhlion né nar chomhlion MPIL na hoibleagaidi ata air faoi Airteagal 33(5)

Forailtear an méid seo a leanas le hAirteagal 33(5) RGCS:

“Déanfaidh an rialaitheoir aon sdruithe i nddil le sonrai pearsanta a dhoiciméadu, arb iad na
firici a bhaineann leis an sdru i nddil le sonrai pearsanta, na héifeachtai a bhaineann leis agus
na gniomhaiochtai feabhais a rinneadh. Leis an doiciméadacht sin, cuirfear ar chumas an
udardis maoirseachta a fhioru an bhfuil an tAirteagal seo d chomhlionadh.

Agus imscrudu 4 dhéanamh aige ar an ddigh a raibh ceanglais doiciméadachta Airteagal 33(5) RGCS a
gcomhlionadh ag MPIL, d’iarr an Coimisiun céipeanna d’aon doiciméid né taifid inar leagadh amach
an mhodheolaiocht measunaithe riosca a Usdideadh san anailis/sa mheasunu uaidh ar cé acu ba
dhdcha né nar dhécha go mbeadh riosca ann, mar thoradh ar logdil neamhbheartaithe pasfhocal i
ngnath-théacs, “do chearta agus do shaoirsi daoine nddurtha” faoi Airteagal 33(1) RGCS. larradh ar
MPIL freisin doiciméadacht ar chruthaigh Oifigeach Cosanta Sonrai MPIL i a sholdthar chun criche a
rannphairtiochta san anailis/sa mheasunu sin.

Mar fhreagra air sin, mhaigh MPIL nar gha aon mheasunu a rinneadh de bhun Airteagal 33(5) RGCS a
dhoiciméadu go foirmidil, ar bhonn an mheasunaithe 6 MPIL a ra nach raibh ceachtar teagmhas ina
saru i ndail le sonrai pearsanta.

Gné shuntasach den oibleagdid tuairiscithe faoi Airteagal 33(5) is ea go gcumasaitear d’udaras
maoirseachta scrudud a dhéanamh ar thuiscint chomhaimseartha an rialaitheora ar sharu i ndail le
sonrai pearsanta trath a aimsiodh é. Ar an tsli sin, ni féidir le rialaitheoir féachaint go culghabhalach le
hadar a thabhairt leis an gcinneadh uaidh/uaithi gan sard i ndail le sonrai pearsanta a thuairiscid, i
gcas narbh ann d’aon Udar den sért sin trath a aimsiodh an teagmhas.

Concluid maidir le cé acu a chomhlion né nar chomhlion MPIL na hoibleagaidi ata air saruithe i ndail
le sonrai pearsanta a dhoiciméadu

Chinn an Coimisiun gur sharaigh MPIL Airteagal 33(5) RGCS nuair a mhainnigh sé na saruithe i ndail le
sonrai pearsanta a dhoiciméadu i dtaca leis an tSaincheist Pasfhocal. Go hdirithe, b’ionann
mainneachtain MPIL na saruithe i ndail le sonrai pearsanta a aimsiodh an 7 Eandir 2019 agus an 31
Eanair 2019 a dhoiciméadu agus saru scoite ar Airteagal 33(5) RGCS.

Saincheist 4: Cé acu a chomhlion né nar chomhlion MPIL an Prionsabal atd in Airteagal 5(1)(f) RGCS
agus na hoibleagdidi atd air faoi Airteagal 32 RGCS maidir le Slandail na Préiseala Sonrai Pearsanta.

Leagtar amach in Airteagal 5 RGCS na prionsabail a bhaineann le proiseail sonrai pearsanta. Leagtar
amach in Airteagal 5(1)(f) RGCS prionsabal na sldine agus na rundachta, lena bhforailtear nach mér
sonrai pearsanta a phroisedil ar chaoi go n-dirithitear slandail iomchui na sonrai pearsanta, lena n-

diritear cosaint ar phréisedil neamhudaraithe né neamhdhleathach agus ar chailleadh, scrios né
damaiste de thaisme, agus Usdid a baint as bearta iomchui teicnitla né eagraiochtula. T4 an prionsabal
sin bainteach go dluth leis an gceanglas atd ar rialaitheoiri faoi Airteagal 32 RGCS bearta iomchui
teicniula agus eagraiochtula a chur chun feidhme chun leibhéal slandala sonrai pearsanta is iomchui
don riosca a chinntiu.

Chun measund a dhéanamh ar an doéigh a raibh Airteagal 5(1)(f) agus Airteagal 32 RGCS &
gcomhlionadh ag MPIL, ba é an phriomh-shaincheist a bhreithnigh an Coimisitin na cé acu a cinntiodh
nd ndr cinntiodh leis na bearta teicniula agus eagraiochtula a chuir MPIL i bhfeidhm i leith préiseail
pasfhocal Usaideoiri “sldnddil iomchui na sonrai pearsanta” agus, go hairithe, “leibhéal sldnddla is
iomchui don riosca” a eascraionn as an bprdiseail. Thug an Coimisiun aird ar chinedl, raon feidhme,
comhthéacs agus crioch na préisedla, mar aon leis na rioscai do na cearta agus na saoirsi ata ag abhair
sonrai. Scrudaigh an Coimisiin na bearta slandéla teicnitla agus eagraiochtula a chuir MPIL chun
feidhme maidir leis na hoibriochtai préiseala a bhi ar bun aige i ndail le pasfhocail.

Na Bearta Slandala Teicniula agus Eagraiochtula a Chuir MPIL Chun Feidhme le haghaidh Prdiseail

Pasfhocal
Creat slaintithe

Chuir MPIL céras ar a dtugtar ‘creat sldintithe’ chun feidhme chun a shocru nach stérélfai pasfhocail
ghnath-théacs ar a chuid céras. Chuir MPIL sios ar an gcreat sldintithe mar “chdd lena gcuirtear
deireadh le teagmhais dhdchula sonrai sonraithe 6 struchtuir aitheanta sonrai sula logdiltear na sonraf
sin...”. Bhi sé mar chuspdir leis an gcreat sldintithe a shocrd nach mbeadh sonrai iogaire in ann cdrais
Facebook a bhaint amach, tri shonrai iogaire (amhail pasfhocail Usdideoiri i ngnath-théacs) a
shainaithint sula logdiltear iad agus tri théacs doiléirithe a chur in ionad na sonrai sin.

| gcomhthéacs na Saincheiste Pasfhocal, nior cuireadh creat sldintithe i bhfeidhm go direach i leith
fhreastalai Facebook Lite. Ina ionad sin, bhi sé i gceist go mbeadh sonrai Usaideoiri 6 Facebook Lite
faoi réir an chreata slaintithe trath a d’aistreofai iad chuig freastalai Facebook ina dhiaidh sin agus
nach logalfai iad go direach 6 fhreastalai Facebook Lite.

Tharla sé, afach, gur logaladh sonrai Usaideoiri go direach ¢ fhreastalai Facebook Lite, gan aon leas a
bhaint as creat slaintithe chun pasfhocail ghnath-théacs a bhaint.

Chuir MPIL creat sldintithe breise chun feidhme tar éis an 31 Eanair 2019, rud a cuireadh i bhfeidhm
go direach i leith fhreastalai Facebook Lite. Mheas an Coimisiun go raibh an creat sldintithe ina bheart
réamhghniomhach lena gcuirfi cosc ar phasfhocail a logail i ngnath-théacs sula dtarlédh aon logdil den
sort sin. Chinn an Coimisiun freisin go dtarlédh sé, da gcuirfi creat sldintithe i bhfeidhm i leith
fhreastalai Facebook Lite trath na Saincheiste Pasfhocal, gurbh airde i bhfad an leibhéal slandala a
bheadh ann toisc go ndéanfai pasfhocail ghnath-théacs a shainaithint agus a bhaint sula logalfai iad.

Mheas an Coimisitin gurbh ionann an fioras nar cuireadh aon chreat sldintithe i bhfeidhm i leith sonrai
a logaladh ¢ fhreastalai Facebook Lite sular aimsiodh an tSaincheist Pasfhocal i mi Eandir 2019 agus
|éirid ar mhainneachtain thromchuiseach shistéamach ar thaobh MPIL a chinntit gur cuireadh bearta
iomchui slandala i bhfeidhm i leith na préisedla a bhi i gceist. Maidir leis sin, chinn an Coimisiun gur
sharaigh MPIL Airteagal 5(1)(f) agus Airteagal 32(1) RGCS nuair a mhainnigh sé bearta iomchui



teicniula agus eagraiochtula a chur chun feidhme chun slandail iomchui sonrai pearsanta a chinntid, i
bhfianaise creat sldintithe a bheith in easnamh.

Achoimre ar Chinnti

Uimh. | Airteagal de RGCS Cinnti

1 Airteagal 4(12) Chinn an Coimisiun um Chosaint Sonrai gurbh ionann an da
cheann de na teagmhais maidir le pasfhocail a logail i ngnath-
théacs, mar a shainaithin MPIL iad an 7 Eanair 2019 agus an 31
Eanair 2019, agus saru i nddil le sonrai pearsanta de réir bhri
Airteagal 4(12) RGCS.

2 Airteagal 33(1) Chinn an Coimisiin um Chosaint Sonrai gur sharaigh MPIL
Airteagal 33(1) RGCS nuair a mhainnigh sé fogra a thabhairt don
Choimisiin um Chosaint Sonrai faoi shard i ndail le sonrai
pearsanta gan moill mhichui agus laistigh de 72 uair an chloig 6
aimsiodh an 31 Eanair 2019 go raibh pasfhocail & stérail i ngnath-
théacs.

3 Airteagal 33(5) Chinn an Coimisiin um Chosaint Sonrai gur sharaigh MPIL
Airteagal 33(5) RGCS ar dha écdid nuair a mhainnigh sé an sard i
ndail le sonrai pearsanta a aimsiodh an 7 Eandir 2019 a
dhoiciméadu agus nuair a mhainnigh sé an saru i ndail le sonrai
pearsanta a aimsiodh an 31 Eandir 2019 a dhoiciméadu.

4 Airteagal 5(1)(f), 32(1) | Chinn an Coimisiun um Chosaint Sonrai nar chomhlion MPIL
ceanglais Airteagal 5(1)(f) RGCS agus Airteagal 32(1) RGCS (ag
féachaint go hdirithe d’Airteagal 32(1)(b)) nuair a mhainnigh sé
bearta iomchui teicniula agus eagraiochtula a chur chun feidhme
chun leibhéal sldandala is iomchui don riosca a chinntiu.

Cumbhachtai Ceartaitheacha

| gcas go ndéanann an Coimisitn cinneadh faoi alt 111(1)(a) den Acht, ni mér dé freisin cinneadh a
dhéanamh faoi alt 111(2) maidir le cé acu ba cheart né nar cheart cumhacht cheartaitheach a
fheidhmid i nddil leis an rialaitheoir né leis an bpréisedlai lena mbaineann agus, dd mba cheart, ni mér
dd cinneadh a dhéanamh ar an gcumhacht cheartaitheach ata le feidhmia.

Tar éis do na saruithe ar RGCS ata leagtha amach thuas a bhreithniu, chinn an Coimisitin na cumhachtai
ceartaitheacha seo a leanas a fheidhmiu de réir Airteagal 58(2) RGCS:

e lomardu, de bhun Airteagal 58(2)(b) RGCS, maidir leis na saruithe atd sainaitheanta sa
Chinneadh; agus

e tri fhineadil riarachain dar luach iomlan €91 mhilliin, mar a leanas:

i Finedil €8 milliin maidir le sard MPIL ar Airteagal 33(1) RGCS.

ii. Finedil €8 milliin maidir le sard MPIL ar Airteagal 33(5) RGCS.




iii. Finedil €75 mhilliin maidir le saruithe MPIL ar Airteagail 5(1)(f) agus 32(1) RGCS.

Is é cuspdir an iomardaithe na cinedl tromchuiseach na saruithe a aithint go foirmidil chun
neamhchombhlionadh den chinedl céanna a chosc sa todhchai i measc MPIL agus rialaitheoiri nd
proisealaithe eile a dhéanann oibriochtai préoiseala den chineal céanna. Ba le sonrai pearsanta de chuid
na milliun daoine d’usaideoiri Facebook a bhain na saruithe. Ina theannta sin, chinn an Coimisitn gur
rannchuidigh an dd sharu leis an riosca go ndéanfai calaois ar na habhair sonrai, go bpearsantofai iad,
go seolfai turscar chucu né go bhfulaingeodh siad caillteanas airgeadais no clu.

Agus é ag cinneadh tri fhineail riarachdin dar luach iomlan €91 mhilliin a fhorchur, thug an Coimisitun
aird chui ar na tosca ata leagtha amach in Airteagal 83(2) RGCS. Mheas an Coimisiun freisin gur
chomhlion finedlacha riarachdin dar luach iomlan €91 mhilliin na ceanglais ata in Airteagal 83(1) RGCS
a rd go mbeadh finedlacha éifeachtach, comhréireach agus athchomhairleach.

Sular glacadh é, chuir an Coimisiun dréacht den chinneadh uaidh faoi bhraid na nUdaras Maoirseachta
lena mBaineann i mi an Mheithimh 2024, mar a cheanglaitear faoi Airteagal 60(3) RGCS. Nior tharraing
na hUdarais Mhaoirseachta lena mBaineann aon agdidi faoi Airteagal 60(4) RGCS in aghaidh an
dréachtchinnidh. Fuarthas ceithre bharuil 6 Udarais Mhaoirseachta lena mBaineann maidir leis an
dréachtchinneadh. Thug an Coimisiun aird ar na barulacha sin, agus ar aighneacht deiridh 6 MPIL, agus
an cinneadh a thabhairt i gcrich aige lena ghlacadh.



